


Программæ ирон литературон кæсынадæй 

 

2 кълæсæн 

 

Æмбарынгæнæн фыстæг 

 

Райдайæн скъолайы (2 кълæсты) ахуырадон предмет «Литературон кæсынад» æххæст кæны ахуырадон æмæ 

хъомыладон хæстæ. Уый нывæфтыд кæны алыварсы дуне, сабиты ахуыр кæны адæймаджы хуыздæр миниуджытыл, 

æвдисы сын царды алыхуызон фæзилæнты хи дарыны æгъдæуттæ, æвзæрын сæм кæны сыгъдæг бӕллицтæ, рæсугъд 

фæндтæ æмæ хъуыдытæ. Кæсыны уроктæ сывæллоны хонынц æрдзы æмæ адæймаджы сусæгдзинæдтæм. Царды чиныг 

сыфгай фæлдахгæйæ, адæймаджы фæзминаг миниуджытæм амонынц фæндаг, хонынц ахуыры æмæ царды бæрзæндтæм, 

хъæздыг кæнынц сабийы миддуне, дæттынц ын хъару æмæ ныфс. Уымæ гæсгæ сын ис стыр ахадындзинад  ахуырады 

æмæ  хъомылады. 

Литературон кæсынад райдайæн скъолайы у сæйрагдæр предметтæй иу, уымæн æмæ ам сабитæ базонынц кæсын, 

текстимæ кусын, ныв æмæ фæлгонц уынын, мадæлон æвзаг æмбарын æмæ ахуыр кæнын, аив литературæйæн аргъ 

кæнын. Уый та ахъаз у иумæйаг рæзтæн,  удварны æмæ эстетикон хъомыладæн. 

Райдайæн скъолайы литературон кæсынады урокты æнтыстджынæй чи ахуыр кæны, уыдонæн иннæ предметтæ 

дæр  æнцондæр бамбарæн вæййынц.   

Ирон литературон кœсынады размœ œвœрд ис ахœм нысантӕ æмæ хæстæ: 

- сывæллæтты  кæрæдзиимæ иронау дзурын сахуыр кæнын;  

- иумæйаг ахуырадон зонындзинæдтæ бæрзонддæр кæнын;  

- ныхасы рæзтыл кусын;  

- фылдæр базонын  æмæ интеллект уæрæхдæр кæнын; 

- мадæлон æвзаджы фæрцы сывæллоны алывæрсыгæй хъомыл кæнын; 

- хъазты хуызы кæнæ æндæр методикон фæрæзты фæрцы сывæллæтты эмоциона-лон уавæр рæзын кæнын; 

- зонындзинæдтæ фылдæр кæнынмæ тырнындзинад гуырын  кæнын.  

 

Ног стандартты домæнтæ арӕзт сты уымӕ, цæмæй Уæрæсейы цæрæг алы адæмыхаттæн дæр йе ΄взаджы кад сæхи 

΄хсæн бæрзонддæр ист æрцæуа, цæхгæр фæхуыздæр уа йæ ахуыр кæныны уавæр. Уыцы домæнтæ сæххæст кæнынæн 



бындур райдайæн скъолайы æвæрд кæй æрцæуы, уымœ гœсгœ бæрæггонд æрцыдысты программæйы: 

сӕйраг идея - скъоладзауы ахуыры процессы сӕйраг архайӕг уӕвынмӕ сразӕнгард кӕнын. 

сӕйраг хицӕндзинад – скъоладзаутӕн комплексон ӕгъдауӕй ирон литературон кӕсынады ӕгъдӕуттӕ бацамонын. 

спецификон хицӕндзинӕдтӕ:  

- текстыл бакусын куыд ныхасы иуӕгыл; 

- ирон литературон уацмысы дзырдты аивдзинад ӕмӕ сӕ хицӕндзинӕдтӕ жанр-тӕм гӕсгӕ ӕвзарын; 

- ирон литературон уацмысы ӕвзаг ӕмӕ сывӕллӕтты ныхасыл уыцы иумӕ кусын; 

- уацмысыл ӕмӕ ирон сывӕллӕттӕн фыст чингуытыл иумӕйагӕй кусын; 

- сывӕллӕттӕн тексты тыххӕй зонындзинӕдтӕ дӕттын; 

- ирон аивадон-литературон уацмысы мидис ӕмбарын кӕнгӕйӕ сабиты миддуне хъӕздыгдӕр кӕныныл кусын. 

            Программæ домы, цæмæй 2 -æм кълæсты скъоладзаутæ зоной:  

            -тексты сæйрагдæр хъуыды рахицæн кæнын,  

            -уацмысы мидис хи ныхæстæй радзурын,  

            -тексты аивадон æууæлтæ иртасын,  

           - дзырдты нысаниуæг æмбарын.  

            

           Кæсыны программӕйы сӕйраг нысантœ сты:  

1.Сабиты чиныг кӕсынмӕ разӕнгард кӕнын;  

2. Ахуырдзауты сахуыр кӕнын хъуыды кӕнын;  

3. Ирон, уырыссаг æмæ ӕппӕтдунеон литературӕйы хуыздӕр уацмысты фӕрцы сывӕллӕтты миддуне 

хъӕздыгдӕр кӕнын. 

            

           Кæсыны программӕйы сӕйраг хӕстӕ:  

1. Чиныг кӕнӕ хицӕн уацмысы мидис ӕмбарын. 

2. Литературон уацмыстӕ жанртӕм гӕсгӕ ӕвзарын зонын. 

3. Сывӕллӕттӕн фыст ирон литературӕйы зындгонддӕр авторты зонын; цы уацмыстӕ ахуыр кӕнынц, уыдоны 

авторты зӕрдыл дарын. 

4. Уацмысы архайджыты мидуавæр æнкъарын. 

5. Цардмæ эстетикон æнкъарæнтæ гуырын кæнын. 



6. Сывæллæтты дунеæмбарынад уæрæх кæнын. 

7. Сывæллæтты ныхас хъæздыг кæнын. 

8. Скъоладзауты чиныг кæсынмæ разæнгард кæнын. 

             

              Текстыл кусгæйæ 2-æм кълæсты ахуырдзауты ныхасы арӕхстдзинад рœзынгӕнӕн мадзӕлттӕ сты:  

1) кӕсыны арæхстдзинад ( дзырдгай каст, хъуыдыйадгай каст, абзацгай каст, раст ӕмӕ ӕмбаргӕ каст, хуыздӕр 

кӕсӕджы конкурстӕ ӕмӕ ерыстӕ аразын, тагъд кӕсыныл фӕлтӕрын);  

2) аив кӕсын ӕмӕ дзурын: (хъӕрӕй ӕмӕ хинымӕры каст, раст дикци аразын, хъӕлӕсонтӕ ӕмӕ ӕмхъӕлӕсонты 

раст артикуляцийыл кусын, тагъддзуринӕгтӕ кӕсын, орфоэпийы нормӕтӕ хынцын, рольтӕм гӕсгӕ кӕсын). 

 

              2-æм кълæсты кæсыны программæ бæрæг кæны  практикон хæстæ дæр: 

- текст æмбарын æмæ иумæйаг культурон кæсыны арæхстдзинадæй пайда кæнын; 

- чиныг  кæсыныл æнувыд уæвын; 

- алыхуызон информацитимæ кусын; 

- ныхас кæныны, фыссыны æмæ коммуникативон культурæйы зонындзинæдтæй пайда кæнын; 

- аив литературæйы царды æцæгдзинадмæ цы эстетикон цæстæнгас ис, уымæ гæсгæ хи дарын; 

- уацмысы архайджыты удварны хорз миниуджытæ фæзмын.  

 

         Ахуырадон предмет «Литературон кæсынад»- ы иумæйаг характеристикæ:  

2-æм кълæсты скъоладзаутæн кæсыны æрмæгæн æвзæрст æрцыдысты: ирон, уырыссаг æмæ æппæтдунеон адæмон 

сфæлдыстыды уацмыстæ, ирон, уырыссаг æмæ æппæтдунеон классикты аивадон æмæ зонынадон уацмыстæ. 

Программæмæ хаст æрцыдысты литературæйы æппæты сæйрагдæр жанрты уацмыстæ: аргъæуттæ, æмдзæвгæтæ, 

баснятæ, радзырдтæ.  

Сывæллæттæ чиныджы тексттимæ кусгæйæ базонынц алыварсы дунейы сусæгдзинæдтæ, зонгæ кæнынц се 

'мгæртты цардимæ, ахуыр кæнынц фæллой кæныныл, сæ кæрæдзиимæ хæларæй цæрыныл, сæвзæры сæм Райгуырæн 

бæстæмæ уарзондзинады æнкъарæнтæ. Ахуыры процессы рæзы сæ социалон-удварнон æмæ эстетикон фæлтæрддзинад.  

Ныхасы æмæ кæсыны хуызтæ. Ацы хаймæ  хаст æрцыдысты ныхасы æмæ кæсыны архайды æппæт хуызтæ дæр 

(кæсын, хъусын, дзурын æмæ фыссын) æмæ алыхуызы тексттимæ куыст. Ам сæйрагдæр у скъоладзауты ныхасы 

культурæйыл куыст, сæ коммуникативон  арæхстдзинад  сын æххæст кæнын. Сæйрагдæр арæхстдзинад  дзы у кæсын. 



Кæсыны арæхстдзинад. Скъоладзаутæн 4 азы дæргъы сæ кæсыны арæхстдзинæдтæ  ивгæ цæуынц. Фыццаг уал 

базонынц уæнггай, дзырдгай  кæсын. Уый фæстæ дзырдбæстытæ æмæ хъуыдыйæдтæ, чысыл радзырдтæ, æмдзæвгæтæ, 

аргъæуттæ æмæ а.д. Дарддæр базонынц интонацимæ гæсгæ хъуыдыйæдтæ иртасын, тагъддæр кæсын, хи ныхæстæй 

дзурын. Уый фæстæ базонынц орфоэпион æмæ интонацион нормæтæ, тексты алы хуызтæй  пайда кæнын. Уыцы иумæ 

фæцæуы дзургæ ныхасыл (хъусын æмæ дзурын) æмæ кæсыныл ахуыр кæныны куыст. 

 Скъоладзаутæ куыдфæстæмæ базонынц хинымæры кæсын æмæ æрмæг æмбарын , тагъддæр кæсын æмæ бæлвырд 

ныхасы хæстæ æххæст кæнын. Афтæмæй фидардæр æмæ бæрзонддæр кæнынц сæ кæсыны арæхстдзинæдтæ. 

Программæйы сæрмагонд бынат лæвæрд цæуы аивадон текстимæ куыстæн. Литературон кæсынады урокты 

скъоладзаутæ базонынц:   

1) текст хæйттыл дих кæнын;   

2) алы хай дæр анализ кæнын; 

3) тексты сæйраг хъуыды хицæн кæнын; 

3) текстæн сæргонд  хъуыды кæнын; 

4) текстмæ кæнæ тексты хаймæ пълан аразын; 

5) æндæр кæрон хъуыды кæнын, æмæ а. д. 

6) тексты сæргондмæ гæсгæ мидис базонын; 

7) текстты хуызтæ (æрфыстон, таурæгъон, тæрхæттæ);   

Программæйы лæвæрд æрцыд литературæйы теорийæ хуымæтæг зонындзинæдтæ:      

-литературон уацмысы сæйраг темæ æмæ идея (радзырды, æмдзæвгæйы, аргъауы); -    

-фольклоры чысыл жанрты хицæндзинæдтæ (уыци-уыциты, æмбисæндты, тагддзуринæгты, ирхæфсæнты æмæ а. 

д.).  

Сывæллæттæ райдайæн кълæсты базонынц метафорæ, эпитет, абарст, ритм, рифмæ  цы сты, уый. 

 Базонынц аивадон текст анализ кæнын, наукон-зонадон текстимæ йæ барын. 

Текст кæсгæйæ æмæ йын анализ кæнгæйæ сывæллæттæ базонгæ вæййынц геройты хорз миниуджытимæ: хи 

дарыны æгъдæуттæ, сæ характертæ, фæзминаг æууæлтæ,  удварны хæзнамæ æмæ а. д. 

2-æм кълæсты программæйы  домæнтæ  раст œххœстгонд куы œрцœуой, уœд сывœллœттœн сœ къухы бафтдзœн 

ахœм  фœстиуджытœ:  

Удгоймагон: 



1) Райгуырœн бœстœ – Ирыстон œмœ Уœрœсейы историйœ сœрыстыр уæвын. Æппœт адœмы хœттытœн дœр аргъ 

кœнын œмœ семœ хœларœй цœрын; 

2) œнœхъœн дунемœ  (йœ œрдзы, адœмы, культурœты алыхуызондзинадимœ) сœм œххœст цœстœнгас уыдзœн; 

3) аив литературон уацмыстœ ахуыр кœнгœйœ сабитœм аивадон-эстетикон œнкъарœнтœ œвзœрдзœн; 

4) рœздзысты сœ этикон œнкъарœнтœ, уыдзысты цœстуарзон œмœ зœрдœхœлар; 

5) œндœр адœмы хатты минœвары хъуыдыйœн, культурœйœн, историйœн аргъ кœнын зондзысты; 

6) скъолайы коллективы сœхи хорз дарыныл архайдзысты; 

7) æмбардзысты, œхсœнады сын ахуыргœнинаджы роль кœй ис, уый; рœздзœн сœм разœнгарддзинад ахуыры 

архайынмœ; 

8) удварны нормœтœм гœсгœ рœздзӕн  сœ хœдбарад, бœрнондзинад сœхи раконд хъуыддœгты фœдыл,; 

9) рœздзысты œмгœрттœ œмœ хистœртимœ œмгуыстады арæхстдзинæдтæ, сахуыр уыдзысты конфликттœ œмœ 

быцœутœй сœхи хизын, уацмысты геройты œмœ сœхи конд хъуыддœгтœ бардзысты œмœ сыл хъуыды кœндзысты; 

10) сфœлдыстадон куыстмœ сœм мотиваци рœздзœн, материалон œмœ удварнон хœзнатœм аудгœ цœстœй 

кœсдзысты, тырндзысты œдас œмœ œнœниз царды уагмœ. 

Метапредметон: 

1) сахуыр уыдзысты ахуырадон нысантœ œмœ хœстœ фидар кœнын œмœ сын сœ сœххœст кœныны мадзœлттœ 

агурын;  

2) базондзысты, ахуырадон архœйдтытœ сœххœст кœнынмœ сœ размœ цы хœстœ œвœрын хъœуы,  œмœ сын аргъ 

кœнын куыд хъœуы, уый;  

3) œмбардзысты, ахуырадон архайды сœ къухы цы œнтыстдзинœдтœ бафтыд, кœнœ нœ бафтыд, уыдоны 

аххосœгтœ, œмœ сœ сœххœст кœнынœн цœуыл бакусын хъœуы, уый;  

4) зондзысты, коммуникативон œмœ зонындзинœдтœ райсыны хœстœ сœххœст кœнынœн цавœр ныхасы 

мадзœлттœй спайда кœнын хъœудзœн, уый; 

5) базонгœ уыдзысты информаци агурыны алы фœрœзтимœ: бœрœгуœттœ, дзырдуœттœ, энциклопедитœ œмœ 

æнд. 

6) базондзысты, нысан œмœ хœстœм гœсгœ, тексттœ œмбаргœ каст кœнын, дзургœ œмœ фысгœ ныхас раст 

рацаразын; 

7) сœ бон уыдзœн диалогы архайын, искœйы хъуыдыимœ разы уœвын, œмгœртты цœстœнгасœн  аргъ кœнын; 

8) арœхсдзысты иумœйаг хъуыддæгты архайынмæ,  хи œмœ кœрœдзийы куыст бœрœг кœнынмœ; 



9) сахуыр уыдзысты сœхи œмœ се 'мбœлтты хидарыны œгъдœуттœн аргъ кœнын; 

10) базондзысты, конфликттœ куыд мынœггœнгœ сты, уый œгъдœуттœ.  

Предметон: 

1) œмбардзысты, литературœйы фœрцы (куыд националон œмœ œппœтдунеон культурœйы хай) хъахъхъœд кæй 

цœуынц удварны хœзнатœ œмœ традицитœ; 

2) œнкъардзысты,  хи рœзтœн чиныджы кœсын цы пайда у, уый; фидар кœндзœн сœ дунеœмбарынад: Райгуырœн 

бœстœ œмœ йœ адœм, культурœ, хуымœтœг этикон œгъдœуттœ, хорздзинад œмœ хœрамдзинад, цœсгом œмœ намыс; 

рœздзœн сœм иудадзыг кœсыны домœн; 

3) фœнддзœн сœ, цœмœй  дарддœры  ахуыры œнтыстджындœр уой, ома сœ иумœйаг ныхасы рœзт бœрзонддœр 

кœна, хъœрœй œмœ хинымœр кœсын базоной; аив, наукон, ахуырадон тексттœн хуымœтœг анализ кœнын фœразой; 

4) зондзысты касты алы хуызтœй (хъуыдыгœнгœ, œвзаргœ, агургœ) пайда кœнын; œмбардзысты алыхуызы 

текстты спецификœ, архайдзысты сœ анализы, архайджыты раконд хъуыддœгтœн аргъ кœндзысты, сœ удварны хорз 

кœнœ œвзœр миниуджытœ сын иртасдзысты;  

5) сахуыр уыдзысты цымыдисаг литературœ œвзарын, информаци агурын; 

6) базонгœ уыдзысты тексты хœрз хуымœтœг анализы хуызтимœ: уацмысы сœйраг хъуыды œмœ цœимœ баст у, 

уый иртасын, текст хœйттыл дих кœнын, сœргонд ын œвзарын, хуымœтœг пълан ын  аразын, хи ныхœстœй йœ дзурын 

œмœ тексты аивгœнœн мадзœлттœ агурын; 

7) арœхсдзысты тексты алы хуызтимœ кусын, агурдзысты наукон, аивадон, ахуырадон уацмысты хицœндзинœдтœ. 

Практикон œгъдауœй зондзысты иу-цалдœр фысгœ ныхасы хуызœй пайда кœнын (таурœгъон – хуызœгмœ гœсгœ текст 

саразын, тœрхœттœ – фысгœ дзуапп фарстœн, œрфыст – геройы характеристикœ). Бакаст уацмысœн аргъ скœнын. 

Скъоладзаутœ сахуыр уыдзысты: 

• дарддœры ахуыры кœсыны ахадындзинадœн аргъ кœнын;  

• алы хуызты текстты спецификœ иртасын; 

• алы хуызы ситуациты диалогы архайын; 

• дзырдимœ кусын; 

• уацмысы сœйраг хъуыды раст œмбаргœйœ, рœвдз кœсын; 

• тексты анализы хœрз хуымœтœг мадзœлттœй пайда кœнын;  

• коллективон œгъдауœй бакаст уацмысыл ныхас кœнын; 

• цыбыр аннотаци аразын; 



• рольтœм гœсгœ кœсын; 

• прозаикон текст поэтиконœй хицœн кœнын; 

• геройы удыхъœд  œвдисын; 

• аив литературœ, куыд аивады иу хай, зœрдœмœ хœссын; 

• тексты эстетикон œмœ удварны хœзнатœ œмбарын œмœ сыл хи хъуыдытœ дзурын; 

• авторы позици бœрœг кœнын œмœ героймœ хи цœстœнгас œвдисын; 

• текст хи ныхœстœй аив (сфœлдыстадон хуызы) дзурын; 

• уацмысы мидисмœ гœсгœ иллюстрацитœ аразын. 

 

Ирон литературон кœсынады программӕ арӕзт ӕрцыд ног стандартты домӕнтӕм гӕсгӕ.  

Ирон литературон кӕсынадӕн 2- кълæсты лӕвӕрд цӕуы къуыри 2, сахаты (ӕдӕппӕт 34 ахуырадон къуырийы - 

68 сах.) 

 

 

 

 
 

 

 

 

 

 

 

 

 

 

 

 

 

 

 



 

 

 

Тематикон пълан - 2 кълас 

 

Урочы 

№ 

Урочы  

темӕ 

Урочы мидис æмæ равзаринаг  

фарстатӕ 

Скъоладзауты зонындзинӕдтӕм  

домӕнтӕ 

Сӕрды мысинӕгтӕ (6 сах) 

1 Фыццаг урок  

Хонӕм уӕ 

литературӕйы 

цымыдисаг 

дунемӕ 

Чеджемты Геор 

«Ӕрдзы 

диссӕгтӕ» 

Ног чиныгимӕ зонгӕ кӕнын. 

Чиныгимӕ кусын зонын: чингуыты 

хуызтӕ кӕрӕдзийӕ иртасын 

(ахуыргӕнӕн, наукон, аивадон); 

чиныджы автор чи у, уый зонын; йӕ 

арӕзт ын зонын.  Хъӕугӕ уацмыс куыд 

ссарӕн ис. Куыд зилын хъӕуы 

чиныгмӕ. 

Уацмысы жанр зонын.  Ӕрдзы 

рӕсугъддзинад ӕмӕ хъӕздыгдзинад 

ӕмбарын ӕмӕ йын аргъ кӕнын. 

Чиныджы нывмӕ гӕсгӕ халсарты 

нӕмттӕ зонын. Ӕмдзӕвгӕ раст 

хъœлœсы уагœй кœсын.  

Зонын:  

- чиныджы арӕзт (цъар, сӕргонд, титулон 

сыф, иллюстраци) 

- уацмысы сӕргонд, жанр, йӕ авторы ном, йӕ 

сӕйраг мидис, нывмӕ гӕсгӕ халсарты 

нӕмттӕ. 

Арӕхсын:  

- чиныгимӕ архайын, зилын ӕм, хъӕугӕ 

уацмыс дзы ссарын 

- æмдзæвгæ аив, раст, ӕмӕ ӕмбаргӕ 

кӕсынмӕ; 

2 Гаглойты 

Владимир 

«Хъæды 

чиныг» 

Радзырдӕн сӕргонд ӕвзарын. Ӕрдзон 

зонинӕгтӕ бахъуыды кӕнын. Текст 

ӕмбаргӕ каст кӕнын. Йӕ сӕйраг 

хъуыды йын ӕмбарын. Текст хи 

ныхæстæй дзурын. Мæргътæ æмæ 

цæрæгойты миниуджытæ. Фæрстытæн 

дзуæппытæ дæттын. 

Зонын:  

- сӕргонд ӕвзарын; 

- ӕмбаргӕ каст кӕнын; 

- текст хи ныхӕстӕй дзурын; 

 Арӕхсын: 

- фӕрстытӕн дзуапп дӕттынмӕ; 

- мӕргътӕ ӕмӕ цӕрӕгойты миниуджыты 



тыххӕй радзурынмӕ. 

3 Токаты Алихан 

Æмдзæвгæ 

«Изæрæй»  

Уацмысы автор æмæ жанр.  

Лирикон герой æмæ йæ æнкъарæнтæ. 

 Æмдзæвгæ зæрдывæрдæй ахуыр 

кæнын. 

Зонын: 

- уацмысы жанр æмæ авторы; 

- æмдзæвгæ аив кæсын. 

Арæхсын: 

- лирикон геройы æнкъарæнты тыххæй 

радзурынмæ; 

- ӕмдзӕвгӕ зæрдывæрдæй  ахуыр кæнынмæ. 

4 Тъехты 

Амыран 

«Худæй 

ахстон» 

Уацмысы автор æмӕ жанр. Радзырды 

темæ, йæ мидис, сæйраг хъуыды. 

Æрдзмæ уарзондзинад гуырын кæнын 

æмæ цæрæгойтыл  узæлын,  æххуыс 

сын кæнын. 

Дзырдуат: тулдз, къох, саджил. 

Зонын: 

- радзырды темæ, мидис æмæ сæйраг хъуыды; 

- уацмысы жанр æмæ авторы. 

Арæхсын:  

- радзырд хи ныхæстæй дзурынмæ. 

5-6 Борис 

Сергуненков  

«Кæм 

бамбæхсы 

сæрд» 

Жанр. Литературон аргъау. Йӕ 

хицӕндзинӕдтӕ. Афæдзы афонты 

æрдзы ивддзинæдтæ иртасын. Æвзаргæ 

каст кæнын.  

Текст хи ныхæстæй дзурын, хæйттыл 

æй дих кæнын зонын. 

Прозæ æмæ поэзийы хицæндзинад 

æмбарын. 

Зонын:  

- афæдзы афонты ивддзинæдтæ; 

- литературон аргъау. 

 Арӕхсын: 

- текст æвзаргæ каст кæнынмæ; 

-прозæ æмæ поэзийы хицæндзинæдтæ 

иртасынмæ. 

Тагъддæр уайут уе скъоламæ (4 сах.) 

7 Хетæгкаты 

Къоста 

«Лæгау» 

 

Автор æмæ йæ уарзондзинад сабитæм. 

Æмдзæвгæйы мидис æвзарын,  

зæрдывæрдæй йæ ахуыр кæнын.  

Поэты фæдзæхст. 

Зонын:  

- авторы æмæ йæ фæдзæхст; 

- цы у рифмæ. 

Арæхсын: 

- уацмысы мидисмæ æмбисæндтæ 



æрхæссынмӕ; 

- æмдзæвгæ зæрдывæрдæй ахуыр кæнынмæ. 

8-9 Лидия 

Даскалова 

«Алæмæты 

диссæгтæ»  

 

Автор. Тæлмацгонд уацмыс. Уацмыс 

æмбаргæ æмæ аив кӕсын. Текстæй 

хъæугæ скъуыддзаг æвзарын. Алы 

хъуыдыйады мидис дæр интонацийы 

фæрцы раст бакӕсын.  

Къæйттæй куыст.  

Диалогы архайын.  

Нывтыл куыст. 

Зонын: 

- æмбаргæ æмæ аив кæсын; 

- тексты хъæугæ бынат агурын. 

Арæхсын: 

- диалогы архайынмæ; 

- къæйттæй кусынмæ; 

- нывтыл кусынмæ. 

10 Виктор 

Голявкин 

«Партæйы 

бын» 

Уацмысы автор æмæ жанр. Йæ сæйраг 

хъуыды. Хорз æмæ æвзæр 

миниуджытæ. Рæдыдыл сæттын. 

Радзырды диалогон ныхас хицæн 

кæнын. Диалогы архайджыты ныхас 

рольтæм гæсгæ кæсын. Аив æмæ раст 

кæсын. 

Зонын: 

- уацмысы жанр æмæ авторы; 

- диалогы архайын. 

Арæхсын: 

- сæйраг архайæджы митæн аргъ кæнынмæ; 

- хи ныхæстæй дзурынмæ. 

Уарзын дӕ сызгъӕрин фӕззӕг (4 сах.) 

11 Чеджемты Геор 

«Буркуырӕт-

джын»  

Афӕдзы афонтӕ. Фӕззыгон ӕрдзы 

миниуджытӕ. Ӕмдзӕвгӕйы сӕйраг 

архайӕг. Ӕмдзӕвгӕ аив кӕсын. 

Адӕймаджы хуызы ӕвдыст бынӕттӕ. 

Ӕмбисӕндтыл куыст. 

 Тагъддзуринаг. 

Зонын:  

- афӕдзы афонтӕ, фӕззыгон ӕрдзы 

миниуджытӕ; 

- чи у «буркуырӕтджын». 

Арӕхсын: 

- ӕмдзӕвгӕ зӕрдывӕрдӕй ахуыр кӕнынмӕ; 

- ӕмдзӕвгӕйы арӕхдӕр цы дзырд ӕмбӕлы, 

уый тыххӕй радзурынмӕ; 

12 Николай 

Сладков 

Литературон аргъау. Аргъауы 

архайджытӕ, сӕ миниуджытӕ. Сӕ 

Зонын: 

- аргъауы архайджыты ӕмӕ сӕ миниуджытӕ; 



«Фӕззӕг 

къӕсӕрыл» 

цӕттӕдзинад фӕззӕгмӕ. Рольтӕм 

гӕсгӕ каст. Аргъауы куырыхон ӕмӕ 

мӕтгӕнаг Халоны миниуджытӕ. 

Дзырдуат: дзедзыкка, еуу, куырыхон, 

уырынгон, гӕркъӕраг, дзылы, 

ӕнтъыснӕг. 

- хъӕуы цӕрджыты; 

- аргъауы куырыхон ӕмӕ мӕтгӕнаджы. 

Арӕхсын: 

- рольтӕм гӕсгӕ кӕсынмӕ; 

13 Быгъуылты 

Чермен  

«Мыст æмæ 

сырддонцъиуы 

аргъау» 

Аргъауы сæйраг хъуыды. Архайджыты 

митæн аргъ кæнын. Диалогы архайын. 

 Цы зонд амоны аргъау?  

Фæрстытæн дзуапп дæттын. Пълан 

аразын.  

Аив æмæ æмбаргæ каст кæнын. 

Зонын: 

- аргъауы сæйраг хъуыды; 

- литературон аргъауы хицæндзинад. 

Арæхсын: 

- фæрстытæн дзуапп дæттынмæ; 

- пълан аразынмæ. 

14 Ситохаты 

Саламджери 

«Сырддонцъиу

» 

Афæдзы афонтæ. Адæймаг æмæ 

цæрæгойты 'хсæн ахастытæ. Уацмыс 

хæйттыл дих кæнын. Рольтæм гæсгæ 

кæсын. Адæймаджы хуыздæр 

миниуджытæ æвдисын. Аргъауы 

сырддонцъиуимæ йæ абарын. Аив 

кæсын, орфоэпийы нормæтæ 

хынцгæйæ. 

Зонын: 

- уацмысы сæйраг хъуыды; 

- адæймаджы хуыздæр миниуджытæ. 

Арæхсын:  

- рольтæм гæсгæ кæсынмæ; 

- уацмыс хæйттыл дих кæнынмæ; 

- фæрстытæн дзуапп дæттынмæ. 

Хорзӕй хорз зӕгъын хъӕуы, ӕвзӕрӕй та – ӕвзӕр (13 сах.) 

15 Дзесты 

Куыдзӕг 

«Ӕххуысгӕн-

джытӕ» 

Уацмысы темӕ æмæ сӕйраг хъуыды. 

Радзырды сӕргондыл кусын.  

Радзырды ӕцӕг ӕххуысгӕнӕг. 

Рольтӕм гӕсгӕ аив кӕсын. 

Адӕймаджы хорз ӕмӕ ӕвзӕр 

миниуджытӕн аргъ кӕнын. 

Фӕрстытӕн дзуапп дӕттын.  

Зонын: 

- уацмысы темӕ; 

- йӕ сӕйраг хъуыды. 

Арӕхсын: 

- рольтӕм гӕсгӕ аив кӕсынмӕ; 

- хорз ӕмӕ ӕвзӕрӕн аргъ кӕнынмӕ; 

- хи хъуыдытӕ дзурынмӕ. 



Хи хъуыдытӕ дзурын. 

16 Тъехты 

Амыран  

«Хивӕнд 

лӕппу» 

Темӕ, сӕйраг хъуыды.  Ӕмбаргӕ каст. 

Уацмыс хӕйттыл дих кӕнын. Пълан 

аразын. Адӕймаджы хуыздӕр 

миниуджытӕн аргъ кӕнын. Рӕдыдыл 

сӕттын ӕмӕ йӕ раст кӕнын. 

Радзырдӕн ӕндӕр сӕргонд дӕттын. 

Нывтыл кусын, «сдзурын сӕ кӕнын». 

Фӕрстытӕн дзуӕппытӕ дӕттын». 

Зонын:  

- уацмыс хӕйттыл дих кӕнын; 

- пълан аразын; 

- хорз ӕмӕ ӕвзӕр миниуджытӕ иртасын. 

Арӕхсын:  

- радзырдӕн ӕндӕр сӕргонд дæттынмæ. 

17-18 Михаил 

Зощенко 

«Сайын нӕ 

хъӕуы» 

Радзырд кæсын. Сæйраг архайæджы 

сбæрæг кæнын. Радзырды сæргонд 

æмæ сæйраг хъуыды. Минькæ йæ урок 

цæй аххосæй нæ сахуыр кодта, ууыл 

æрдзурын. Лёляйы уынаффæйы 

æвзæрдзинад бамбарын кæнын. 

Минькæ æмæ Лёляйы абарын. Чи сæ 

уыд растдæр? Куыд хъомыл кæны баба 

йæ кæстæрты? Радзырды ныхас кæй 

номæй цæуы, уый бæрæг кæнын. 

Проблемон фарст: Цы æрцæуы 

сайæгойыл алы хатт дæр? Æмбисонды 

мидис æмæ радзырды хъуыдыйы 

бастдзинад. Тексты хъуыдыйæдтæй 

пълан аразын. Литературæйы теори: 

персонаж. 

Зонын:  

- уацмысы мидис; 

- радзырды сæйраг архайæджы миниуджытæ; 

- сайын цавæр миниуджытæм хауы, уый; 

- цы у персонаж. 

Арӕхсын:  

- радзырды архайджыты раконд хъуыддæгтæн 

аргъ кæнынмæ. 

- проблемон фарстæн дзуапп дæттынмæ; 

- пълан аразынмæ 

19 Плиты Илья. 

«Тӕргайгӕнаг»  

Ӕмдзӕвгӕйы сӕргонд  ӕмӕ йӕ темӕ. 

Адӕймаджы ӕвзӕр миниуджытӕ 

раргом кæнын. Бинонтӕ: мад ӕмӕ 

Зонын: 

- ӕмдзӕвгӕйы темӕ, йæ сӕргондыл кусын; 

- сæйраг архайæджы ӕвзӕр миниуӕг. 



ӕфсымӕрты 'хсӕн ахастытӕ. 

Ӕмбисонды мидис ӕмбарын. Уыци-

уыци бахъуыды кӕнын. Хъуыдыйӕдтӕ 

хъӕугӕ дзырдтӕй ӕххӕст кӕнын. 

Арӕхсын: 

- ӕмбисонд ӕмӕ ӕмдзӕвгӕйы мидис 

барынмӕ; 

- хъуыдыйӕдтӕ хъӕугӕ дзырдтӕй ӕххӕст 

кӕнынмӕ. 

20 Валентинӕ 

Осеева 

«Хӕларзӕрдӕ 

чызг» 

Литературон аргъауы хицӕндзинад. 

Ирони (дӕлгоммӕ ныхас). Уацмыс 

кӕсын ӕмӕ хи ныхӕстӕй дзурын. Хи 

цӕстӕнгас ӕвдисын. Хӕлардзинадӕн 

уӕйгӕнӕн нӕй, ӕууӕнкӕн та – хӕрӕн. 

Уацмысӕн ӕндӕр кӕрон ӕрхъуыды 

кӕнын. 

Зонын: 

- дӕлгоммӕ ныхасы хицӕндзинад; 

- уацмыс кӕсын ӕмӕ хи ныхӕстӕй дзурын. 

Арӕхсын:  

- уацмысӕн ӕндӕр кӕрон хъуыды кӕнынмӕ; 

- раст дзуапп ӕвзарынмӕ. 

21 Хъантемыраты 

Кларӕ 

«Аслӕнбег» 

Радзырд кӕсын. Йӕ сӕйраг хъуыды 

йын хицӕн кӕнын. Адӕймаджы ӕвзӕр 

миниуджытӕ. Бинонтӕ: мад, фыд ӕмӕ 

сӕ лӕппуйы 'хсӕн ахастдзинӕдтӕ. 

Диалогтӕ рольтӕм гӕсгӕ кӕсын. 

Ӕмбисӕндты хъуыды æвзарын. 

Пъланмӕ гӕсгӕ радзырд хи ныхӕстӕй 

дзурын. 

Зонын: 

- радзырды сӕйраг хъуыды хицӕн кӕнын; 

- рольтӕм гӕсгӕ кӕсын. 

Арӕхсын: 

- ӕмбисӕндты хъуыды ӕвзарынмӕ; 

- пъланмӕ гӕсгӕ радзырд хи ныхӕстӕй 

дзурынмӕ. 

21-22 Сечъынаты 

Ладемыр 

«Трамвайы»  

Уацмысы темӕ, сӕйраг хъуыды. 

Адӕймаджы хорз ӕмӕ ӕвзӕр 

миниуджытӕ. Бинонты 'хсӕн 

ахастытӕ. Рӕстдзинад ӕмӕ сайын. 

Уацмысы сӕйраг персонаж. Рӕдыд 

ӕмӕ йӕ раст кӕнын. Уацмысы цаутӕ 

фӕд-фӕдыл равӕрын, сӕйрагдӕры дзы 

рахицӕн кӕнын. Тексты 

Зонын: 

- уацмысы темӕ; 

- йӕ сӕйраг хъуыды; 

- адӕймаджы хорз ӕмӕ ӕвзӕр миниуджытӕ. 

Арӕхсын: 

- сӕйраг персонажӕн характеристикӕ 

дӕттынмӕ; 

- уацмысы сӕйрагдӕр цау рахицӕн кӕнынмӕ; 



хъуыдыйӕдтӕй пълан аразын. Хи 

ныхӕстӕй дзурын. Æмбисӕндтыл 

кусын. 

- пълан аразынмӕ. 

23-24 Б.Юнгер «Урс  

уарди» 

Уацмыс бакæсын. Йæ сæйраг хъуыды 

йын сбæрæг кæнын. Цæмæн æй 

схуыдта автор «Урс уарди»? Хæрæг 

æрмæст урс уардитæ цæмæн хордта, 

уый скъоладзаутæн бамбарын кæнын. 

Цæй аххосæй хус кодта урс уарди?  

Проблемон фарст: алкæуыл æууæндæн 

ис? Хи хъахъхъæныны æгъдæуттæ. 

Уардийæн йæхи хъахъхъæныны хос – 

йæ сындзытæ. Адæймаджы хи 

хъахъхъæныны мадзæлттæ. 

Зонын: 

- радзырд раст кæсын; 

- уацмысы сӕйраг хъуыды; 

- цæмæн хус кодта уарди. 

Арӕхсын: 

- сӕйраг хъуыды иртасынмæ; 

- проблемон фарстæн дзуапп дæттынмæ; 

- сæйраг архайджытæн характеристикæ 

дæттынмæ. 

25 Чеджемты Геор 

«Сӕныччы 

фыццаг балц 

хъӕдмӕ» 

Æмдзæвгæ раст кæсын. Авторы 

уацмыстæ зæрдыл æрлæууын кæнын. 

Уацмысы сæргондыл бакусын. 

Сæныччы фыццаг фембæлд 

бирæгъимæ. Цæмæй балхæдта бирæгъ 

сæныччы зæрдæ? Куыд спайда кодта 

бирæгъ гыццыл сæныччы æууæнкæй? 

Æмдзæвгæйы мидисмæ гæсгæ 

зæрдылдаринаг: æнæзонгæ адæймагæн 

дæ хабæрттæ макуы кæн. Уацмысы 

сæйраг хъуыдымæ гæсгæ хатдзæгтæ 

скæнын. 

Зонын: 

- æмдзæвгæ раст кæсын; 

- авторы уацмыстæй раздæр кæй рацыдысты, 

уыдоны нæмттæ; 

- æмдзæвгæйы сæйраг хъуыды. 

Арæхсын: 

- бирæгъ æмæ сæныккæн характеристикæ 

раттынмæ; 

- хатдзæгтæ кæнынмæ. 

26 Астемыраты 

Изет 

Литературæйы теори: басня. Уацмыс 

раст кæсын. Æмбисондыл бакусын. 

Зонын: 

- басня раст кæсын; 



«Мызыхъхъы 

ӕмбисонд» 

Цæмæн сæтты цæваг галæн йæ сыкъа? 

Читæ вæййынц басняйы сæйраг 

архайджытæ? Адæймаджы цавæр 

миниуæг æвдыст æрцыд басняйы? Ног 

дзырдтыл бакусын.  

- сæргондыл кусын; 

- басняйы сæйраг хъуыды. 

Арæхсын: 

- сæйраг архайæгæн характеристикæ 

дæттынмæ; 

- хатдзæгтæ кæнынмæ. 

Скодта Митын Лӕг йӕ урс кӕрц (5 сах.) 

27 Хъайтыхъты 

Геор «Зымӕг» 

Лирикон ӕмдзӕвгӕ. Зымӕгон ӕрдзы 

ивддзинӕдтӕ. Абарст (мит ӕмӕ ссад). 

Сабиты ӕнкъарӕнтӕ. Ӕмдзӕвгӕ 

зӕрдывӕрдӕй ахуыр кӕнын. Уыци-

уыцитӕ.  

Зонын: 

- æмдзæвгæйы мидис; 

- æрдзы ивдзинæдтæ. 

Арæхсын: 

- сабиты æнкъарæнтæ æвдисынмæ. 

28 Къадзаты 

Станислав 

«Залты мит»  

 

 

 

 

Къадзаты 

Станислав 

«Зымӕгон 

райсом» 

Сфӕлдыстадон куыст – нывтӕй пайда 

кӕнгӕйӕ радзырд баххӕст кӕнын.  

Мидис хи ныхӕстӕй дзурын.   

Равдисын сабиты циндзинад залты 

митыл.  

 

 

 

Хибарӕй кусын – ӕнӕ ахуыргӕнӕджы 

ӕххуысӕй  радзырд бакӕсын. 

Хи ныхӕстӕй  дзурын.  

Фӕрстытӕн дзуӕппытӕ дӕттын. 

Зонын: 

- нывты нӕмттӕ; 

- радзырд тагъд кӕсын. 

Арӕхсын:  

- нывты бӕсты дзырдтӕй  кӕнынмӕ; 

- проблемон фарстӕн дзуапп дӕттынмӕ. 

 

Зонын: 

- радзырды мидис; 

- йӕ сӕйраг темӕ ӕмӕ хъуыды. 

Арӕхсын: 

 - текст раст ӕмӕ аив кӕсынмӕ; 

 - Аланы митӕн аргъ кӕнынмӕ; 

29 Чеджемты Геор 

«Зымӕгон 

уазал бон» 

Æмдзæвгæ аив кæсын. Йæ мидис ын 

æвзарын. Сæргондыл бакусын. Тæхæг 

цъиутыл аудын зымæджы. 

Зонын: 

- ӕмдзӕвгӕ аив кӕсын æмæ сæргондыл 

кусын; 



Æмдзæвгæмæ гæсгæ чи у цъиуты 

æххуысгæнæг? Цавæр лæппу хоны 

фыссæг Гæбисы? Фæрстытæн 

дзуæппытæ раттын. Уыци-уыци 

бахъуыды кæнын. 

- æмдзæвгæйы мидис. 

Арӕхсын: 

- фæрстытæн дзуæппытæ дæттынмæ; 

- авторы хъуыдытæ райхалынмæ; 

- хи хъуыдытæ дзурынмæ. 

30 Цӕрукъаты 

Валодя 

«Заз» 

Ног азы бӕрӕгбон. Митын Лӕджы 

лӕвӕрттӕ. Ӕмдзӕвгӕ аив кӕсын. 

Зӕрдывӕрдӕй йӕ ахуыр кӕнын. 

Палиндром кӕсын.  

Зонын: 

- ӕмдзӕвгӕ аив кӕсын; 

- æмдзæвгæйы мидис. 

Арӕхсын: 

- зӕрдывӕрдӕй ахуыр кӕнынмӕ; 

- Ног азы тыххӕй радзырд аразынмӕ. 

31 Будайты 

Милуся 

«Зӕронд Ног 

азы ӕхсӕв» 

Радзырд хайгай кæсын. Хи ныхæстæй 

йæ дзурын. Хæдзаронты тыххæй 

радзурын. Цы сты дедатæ æмæ сæ 

цæмæн кæнынц ирон адæм зæронд Ног 

азы? Цавæр къаба бахуыдта Тетейæн 

йæ нана? Радзырдмæ гæсгæ 

сывæллæттæ сæхи куыд дардтой? 

Нывыл бакусын. Фæрстытæн 

дзуæппытæ раттын. 

Зонын:  

- уацмысы мидис; 

- зæронд Ног аз цы нысан кæны, уый. 

Арӕхсын: 

- радзырд хи ныхæстæй дзурынмæ; 

- фарстытæн дзуапп дæттынмæ; 

- сæйраг архайджытæн характеристикæ 

дæттынмæ. 

Ӕнӕзивӕг куы уай – хуыздӕр бынат ды бар! (8 сах.) 

32 Ӕмбалты 

Цоцко 

«Скъоламӕ» 

Ӕвдзӕвгӕйы сӕйраг хъуыды. Фӕззӕг 

ӕмӕ скъола. Фӕззыгон ивддзинӕдтӕ 

ӕрдзы. Адӕм, цӕрӕгойтӕ ӕмӕ цъиуты 

цӕттӕдзинад фӕззыгон уазӕлттӕм.  

Ӕмдзӕвгӕ зӕрдывӕрдӕй ахуыр 

кӕнын. Фӕрстытӕн дзуӕппытӕ 

дӕттын. 

Зонын: 

- ӕмдзӕвгӕйы сӕйраг хъуыды; 

- фӕззыгон ивддзинӕдтӕ ӕрдзы. 

Арӕхсын: 

- ӕмдзӕвгӕ ӕмбаргӕ каст кӕнынмӕ; 

- зӕрдывӕрдӕй йӕ ахуыр кӕнынмӕ; 

- фӕрстытӕн дзуӕппытӕ дӕттынмӕ. 



33 Ӕмбисонд 

«Сӕрдасӕн» 

Адӕмон сфӕлдыстады уацмыс-

ӕмбисонд. Ӕмбисонды сӕйраг 

хъуыды.  

Хинымӕры кӕсын.  

Хи ныхӕстӕй дзурын. 

Уацмысы сӕйраг хъуыды ӕвдисӕг 

рӕнхъытӕ агурын. 

Зонын: 

- адӕмон сфӕлдыстады чысыл хуызтæ; 

- ӕмбисонды сӕйраг хъуыды. 

Арӕхсын: 

- хинымӕры кӕсынмӕ; 

- ӕвзаргӕ каст кӕнынмӕ. 

34-35 Баситы Мысост 

«Хъӕбулы 

зӕрдӕ» 

 

 

 

 

Джиоты Катя 

«Хӕдзармӕ 

куыст» 

Ӕмдзӕвгӕ аив кӕсын. Йӕ мидис ын 

ӕмбарын. Сӕйраг хъуыды – коммӕгӕс 

уӕвын. Мады фӕллад ӕмбарын ӕмӕ 

йын ӕххуыс кӕнын. Коммӕгӕсы 

тыххӕй ӕмбисӕндтӕ зӕрдыл 

ӕрлӕууын кӕнын. 

 

 

Радзырд ӕмбаргӕ каст кӕнын. 

Ӕмдзӕвгӕ «Хъӕбулы зӕрдӕ» - имӕ 

йӕ абарын. Сайын – ӕвзӕр миниуӕг. 

Рӕдыд ӕмбарын ӕмӕ йӕ раст кӕнын. 

Радзырдӕн хорз кӕрон хъуыды кӕнын. 

Зонын: 

- ӕмдзӕвгӕ аив кӕсын; 

- ӕмдзӕвгӕйы мидис; 

- ныййарджытӕн ӕххуыс кӕнын. 

Арӕхсын: 

- темӕмӕ гӕсгӕ ӕмбисӕндтӕ ӕрхӕссынмӕ. 

 

Зонын: 

- ӕмдзӕвгӕ ӕмбаргӕ каст кӕнын; 

- хи рӕдыд ӕмбарын ӕмӕ йӕ раст кӕнын. 

Арӕхсын: 

- дыууӕ уацмысы мидистӕ барынмӕ; 

- радзырдӕн хорз кӕрон хъуыды кӕнынмӕ. 

36 Евгений 

Пермяк «Филя» 

Радзырд рольтӕм гӕсгӕ раст кӕсын. 

Сӕйраг архайӕджы митӕн аргъ 

кӕнын. Адӕймаджы ӕвзӕр 

миниуджытӕ – хивӕнд, хиппӕлой 

ӕмӕ рӕузонд. 

Радзырдӕн анализ кӕнын. Пълан 

аразын. Радзырды мидис ӕмбисӕндты 

хъуыдытимӕ бӕттын. 

Зонын: 

- рольтӕм гӕсгӕ раст кӕсын; 

- радзырдӕн пълан аразын. 

Арӕхсын: 

- радзырды мидис ӕмбисӕндты хъуыдыимӕ 

бӕттынмӕ; 

- сӕйраг архайӕджы митӕн аргъ кӕнынмӕ; 

- къӕйттӕй кусынмӕ. 



Мӕстӕймарӕн зӕрдыл дарын. 

Къӕйттӕй куыст. 

37 Тъехты 

Амыран 

«Ӕгънӕг» 

Радзырд ӕмбаргӕ ӕмӕ рольтӕм гӕсгӕ 

кӕсын. Уацмысы мидис  ӕмбарын. 

Сӕйраг хъуыды хицӕн кӕнын. Мад йæ 

чызджы хуыйын сахуыр кодта. 

Проблемон фарст: «Мад ӕцӕгӕй дӕр 

ӕвзӕр уыдта?» Ӕмбисӕндты хъуыды 

ӕвзарын. 

Зонын: 

- ӕмбаргӕ ӕмӕ рольтӕм гӕсгӕ каст; 

- радзырды сӕйраг хъуыды хицӕн кӕнын. 

Арӕхсын: 

- проблемон фарстӕн дзуапп дæттынмӕ. 

38 Юрий 

Ермолаев 

«Дыууӕ 

адджын 

гуылы»  

Радзырд аив ӕмӕ ӕвзаргӕ каст кӕнын. 

Мад ӕмӕ чызджыты митӕн аргъ 

кӕнын. Адӕймаджы ӕвзӕр 

миниуджытӕ: ӕгоммӕгӕс, хивӕнд, 

хистӕры ныхасӕн аргъ нӕ кӕнын.  

Мады хъомыладон мадзӕлттӕ. 

 Проблемон фарст: « Мад раст 

бакодта?»  

Рольтӕм гӕсгӕ каст.  

Ирхӕфсӕн кӕсын. 

Зонын: 

- радзырд аив ӕмӕ ӕвзаргӕ каст кӕнын; 

- адӕймаджы ӕвзӕр миниуджытӕн аргъ 

кӕнын; 

- раст хъомыладон мадзӕлттӕ. 

Арӕхсын: 

- рольтӕм гӕсгӕ кӕсынмӕ; 

- проблемон фарстӕн дзуапп дӕттынмӕ; 

- мидисмӕ гӕсгӕ ирхӕфсӕн иртасынмӕ. 

39 Гæдиаты Секъа 

«Кæсаг, хæфс 

æмæ цъиусур» 

Уацмысы жанр æмæ йæ автор. 

Æмбаргӕ æмæ йæ раст хъæлæсы уагæй 

кæсын. Басняйы сӕйраг хъуыды. Йæ 

архайджыты миниуджытæ. Беседӕ 

аразын: «Æнгом бинонтæ цард арынц».  

Зонын: 

- уацмысы жанр; 

- фӕзминаг ӕмӕ ӕвзӕр миниуджытӕ; 

- уацмысы сӕйраг хъуыды. 

Арӕхсын: 

- беседæйы архайынмæ; 

Мӕргътӕ ӕмӕ цӕрӕгойты дунейы (5 сах.) 

40 Чеджемты Геор 

«Сырдты 

Темӕйы хицӕндзинад.  

Нывы ӕмӕ ӕмдзӕвгӕйы ӕнахуырӕй 

Зонын: 

- темӕйы хицӕндзинад; 



бӕрӕгбон» цы ис? Ӕмдзæвгӕйы архайджытӕ 

ӕцӕгӕйдӕр кафын зонынц?  

Аргъӕутты иууылдӕр сӕ кӕрӕдзимӕ 

хӕлар цӕстӕй кӕсынц? Сырдты 

миниуджытыл  

ӕрдзурын.  

Ирхӕфсӕн бахъуыды кӕнын. 

- нывмӕ гӕсгӕ кусын; 

- хъӕддаг цӕрӕгойты миниуджытӕ. 

Арӕхсын:  

- ӕмдзӕвгӕйы ӕнахуырӕй цы ис, уый 

иртасын; 

- ӕмдзӕвгӕ зӕрдывӕрдӕй ахуыр кӕнынмӕ; 

- ирхӕфсӕныл кусынмӕ. 

41 Аргъау 

«Рувас ӕмӕ 

зыгъарӕг» 

Аргъауы сӕйраг хъуыды - хӕларыл 

хинӕй цӕуын хорз нæу. Литературон 

ӕмӕ адӕмон аргъауы хицӕндзинад. 

Аив кӕсын, хи ныхӕстӕй дзурын. Хи 

хъуыдытӕ дзурын. Цӕрӕгойты 

миниуджытӕ. 

Зонын: 

- литературон ӕмӕ адӕмон аргъауы 

хицӕндзинад; 

- аив кæсын, хи ныхæстæй дзурын. 

Арæхсын: 

- рувасы хиндзинады тыххæй хи хъуыдытæ 

дзурынмæ. 

42 Хъӕйтмазты 

Аслӕмырзӕ 

«Сидзӕр» 

Ӕмдзӕвгӕ аив кӕсын. Лирикон 

геройы ӕнкъарӕнтӕ ӕмдзӕвгӕйы. 

Сидзӕры сагъӕстӕ.  Сæныччы 

аирвӕзт.  Ӕмдзӕвгӕ зӕрдывӕрдӕй 

ахуыр кӕнын. 

Зонын: 

- ӕмдзӕвгӕ аив кӕсын; 

- ӕмдзӕвгӕ зӕрдывӕрдӕй ахуыр кӕнын. 

Арæхсын: 

- лирикон геройы æнкъарæнтæ равдисынмæ; 

43 Хаджеты 

Таймураз 

«Рувас, уасӕг 

ӕмӕ лӕг» 

Æмдзæвгæ ирониимæ кæсын. 

Цæрæгойты миниуджытæм хъус 

æрдарын. Рувас æмæ уасæгæн 

характеристикæтæ раттын. Кæй фæрцы 

аирвæзт уасæг? Уацмысы сæйраг 

хъуыды иртасын. Цæмæн хоны фыссæг 

уасæджы сæлхæр? Цавæр зонд райсæн 

ис ацы уацмысæй? Проблемон фарст: 

чи у тыхджындæр – уасæг, рувас æви 

Зонын: 

- ӕмдзӕвгӕ ирониимæ кæсын кӕсын; 

- уацмысы сæйраг хъуыды. 

Арæхсын: 

- хæдзарон æмæ хъæддаг цæрæгойты 

миниуджытæ иртасынмæ; 

- проблемон фарстн дзуапп дæттынмæ: 

- уацмысы сæйраг хъуыдымæ гæсгæ 

æмбисонд æвзарынмæ. 



лæг? Палиндромыл куыст.  

44 Астемыраты 

Изет 

«Ӕртӕ лӕппын 

мысты» 

Ӕмдзӕвгӕ хъӕлдзӕг хъӕлӕсы уагӕй 

кӕсын. Ӕмдзӕвгӕ хӕйттыл дих 

кӕнын. Йӕ мидис ын æмбарын. 

Ӕмдзӕвгӕ кӕсгӕйӕ цӕстытыл цы 

мыстытӕ ауад, уыдоны ныв скӕнын. 

Ӕмбисондыл кусын. 

Дзырдуат: местӕ, тӕгӕр фынӕй, 

лалым. 

Зонын: 

- уацмысы мидисмӕ гӕсгӕ хъӕлӕсы уаг 

ивын; 

- ӕмдзӕвгӕ хӕйттыл дих кӕнын; 

- мидис ӕмбарын. 

Арӕхсын:  

- уацмысы цымыдисаг цаумӕ ныв скӕнынмӕ; 

- ӕмбисонд ӕмӕ ног дзырдтимӕ кусынмӕ. 

Ӕгас цӕуай, уалдзӕг! (7 сах.) 

45-46 Нигер 

«Сабиты 

зарӕг» 

Ӕмдзӕвгӕ хъӕлдзæг хъӕлӕсы уагӕй 

кӕсын. Уалдзыгон ивддзинӕдтӕ ӕрдзы. 

Мӕргъты хъӕлдзӕг зарджытӕ. 

Фӕрстытӕн дзуӕппытӕ дӕттын. 

Ӕмбисӕндтӕ ахуыр кӕнын. 

Зонын: 

- æмдзæвгæ раст  хъæлæсы уагæй кæсын; 

- æрдзы ивддзинæдтæ æмæ мæргъты 

миниуджытæ уалдзыгон. 

Арæхсын: 

- фæрстытæн дзуæппытæ дæттынмæ. 

47-48 Хетӕгкаты 

Къоста 

«Дзывылдар» 

«Зæрватыкк» 

Ӕмдзӕвгӕтӕ аив кӕсын. Уалдзыгон 

мӕргъты ӕрбатахт. Дзывылдар ӕмӕ 

зӕрватыччы миниуджытӕ. Цӕмӕн 

тӕхуды кӕны поэт дзывылдармӕ. 

Цӕмӕн у зӕрватыччы зарӕг 

уалдзӕггӕнӕг? Ӕмдзӕвгӕтӕ 

зӕрдывӕрдӕй ахуыр кӕнын. 

Зонын: 

- ӕмдзӕвгӕтӕ аив кӕсын; 

- ӕрдзы ивддзинӕдтӕ уалдзӕджы. 

Арӕхсын: 

- тӕхгӕ цъиуты миниуджытӕ дзурынмӕ; 

- ӕмдзӕвгӕтӕ зӕрдывӕрдӕй ахуыр 

кӕнынмӕ. 

49-50 Джанни Родари 

«Хур ӕмӕ 

мигъ» 

Литературон аргъау. Авторы зонын. 

Аргъауы сӕйраг хъуыды. Хур ӕмӕ 

мигъты быцӕу. Хуры цин – йӕ лӕвар 

цӕрӕгойтӕн ӕмӕ зайӕгойтӕн. Мигъы 

къуымбилы маст – их къӕвда. 

Зонын:  

- уацмысы жанр; 

- аргъауы сӕйраг хъуыды; 

- уалдзӕджы мӕйты нӕмттӕ. 

Арӕхсын: 



Проблемон фарст: «Цавӕр адӕймӕгты 

равдыста фыссӕг хур ӕмӕ къӕвдайы 

хуызы?» Ӕмбисонды хъуыды 

бамбарын.  

- проблемон фарстӕн дзуапп дӕттынмӕ; 

- уацмыс анализ кӕнынмӕ. 

51-52 

 

 

 

 

 

 

 

53-54 

Токаты Алихан 

«Уалдзыгон 

хур хъазыди» 

 

 

 

 

 

Хъодзаты 

Ӕхсар 

«Уалдзыгон 

нывтӕ»  

Ӕмдзӕвгӕ аив кӕсын. Уалдзыгон 

ивддзинӕдтӕ ӕрдзы. Ӕмдзӕвгӕ 

кӕсгӕйӕ цӕстытыл цы нывтӕ ауад, 

уыдонӕй иу сныв кӕнын. Ӕмдзӕвгӕмӕ 

гӕсгӕ мыдыбындзты миниуджыты 

тыххӕй чысыл радзырд кӕнӕ аргъау 

ӕрхъуыды кӕнын. Уыци-уыцитӕн 

дзуӕппытӕ ссарын. 

 

Ӕмдзӕвгӕ аив кӕсын. Ӕмдзӕвгӕмӕ 

гӕсгӕ уалдзыгон нывтӕ скӕнын. 

Нывтӕм гӕсгӕ радзырд ӕрхъуыды 

кӕнын. 

Фӕрстытӕн дзуӕппытӕ дӕттын. Уыци-

уыцийæн дзуапп агурын.  

Дзырдуат: ӕмбойны, билцъ, тихалӕг. 

Зонын: 

- ӕмдзӕвгӕ аив кӕсын; 

- уалдзыгон ӕрдзы ивддзинӕдтæ. 

Арӕхсын: 

- радзырд кӕнӕ аргъау ӕрхъуыды кӕнынмӕ; 

- ныв кӕнынмæ; 

 

 

Зонын: 

- ӕмдзӕвгӕ аив кӕсын; 

- нывтӕм гӕсгӕ радзырд аразын. 

Арӕхсын:  

- ӕмдзӕвгӕмӕ нывтӕ кӕнынмӕ; 

- фӕрстытӕн дзуӕппытӕ дӕттынмæ. 

Кӕм райгуырдтӕн, мӕхи кӕм базыдтон (12 сах.) 

55-56 Хозиты Петр 

«Райгуырӕн 

бӕстӕ» 

Радзырд. Йӕ сӕйраг хъуыды. Нывмӕ 

гӕсгӕ куыст. Цы у ирон лӕгӕн 

Фыдыбӕстӕ? Райгуырӕн бӕстӕ 

ныййарӕг мадимæ  барын. Уарзон 

хъӕбул ӕмӕ хъӕбулы уарзондзинад. 

Фыдӕлты ӕгъдӕуттӕ ӕмӕ мадӕлон 

ӕвзагыл узӕлын. Ирыстоны дыууӕ 

Зонын: 

- радзырды сӕйраг хъуыды; 

- Ирыстоны сæйраг горӕтты нӕмттӕ; 

- нӕ иумӕйаг стыр паддзахад ӕмӕ йӕ сæйраг 

горӕты ном. 

Арӕхсын: 

- нывмӕ гӕсгӕ кусынмӕ; 



хайы. Сӕ сӕйраг горӕттӕ.  Нӕ 

иумӕйаг стыр паддзахад Уӕрӕсе ӕмӕ 

йӕ сӕйраг горӕт Мӕскуы. 

- Райгуырӕн бӕстӕмæ хи цӕстӕнгас 

æвдисынмӕ. 

57-58 Джыккайты 

Шамиль 

«Мӕсгуыты 

хабар» 

Текст раст, ӕмбаргӕ каст кӕнын. 

Радзырды сӕйраг хъуыды. Мӕсгуыты 

нысаниуӕг хохаг адӕмы царды. Персы 

сахы ӕрбабырст. Хӕххон адӕмы 

хъӕбатырдзинад ӕмӕ Персы сахы 

фæтард Зӕрӕмӕгӕй. Ныв цы бынатмӕ 

ахӕссӕн ис, уый ссарын ӕмӕ бакӕсын.  

Фӕрстытӕн дзуӕппытӕ дӕттын. 

Зонын: 

- текст раст, ӕмбаргӕ каст кӕнын; 

- радзырды сӕйраг хъуыды; 

- мӕсгуыты нысаниуӕг хӕххон адӕмы царды; 

- Персы сахы ӕрбабырст ӕмӕ йӕ фӕлыгъд; 

- Зæрӕмӕджы хъӕбатырдзинад. 

Арӕхсын: 

- хи хъуыдытӕ зӕгъынмӕ. 

59-60 Ходы Камал. 

«Цин» 

Автор Лирикон ӕмдзӕвгӕ аив кӕсын. 

Нывмӕ гӕсгӕ кусын. Ӕнӕзонгӕ 

дзырдтӕ бӕрӕг кӕнын. Раст кӕсын 

(хъӕлдзӕг хъӕлӕсы уагӕй). Аив 

кӕсыны конкурс аразын (жюрийы 

скъоладзаутӕ сӕхӕдӕг). Палиндром 

бахъуыды кӕнын. 

Зонын: 

- лирикон ӕмдзӕвгӕ ӕмӕ йӕ авторы; 

- аив ӕмӕ хъӕлдзӕг хъӕлӕсы уагӕй кӕсын. 

Арӕхсын: 

- аив кӕсыны конкурсы архайынмӕ; 

- жюрийы уӕнг уæвгæйæ раст аргъ кӕнынмӕ. 

61-62 Хъайтыхъты 

Азæмæт 

«Баба, уӕлахиз 

мӕ хъӕуы» 

Автор. Уацмысы жанр. Текст раст, аив 

кӕсын. Цӕггӕй (абзацгай) каст. 

Радзырды сæйраг хъуыды. 

Фыдыбӕстæйы Стыр хӕсты тыххӕй 

хуымӕтӕг зонинӕгтӕ. Гыццыл 

лӕппуйы сагъӕс. Хӕстон адӕмы 

хъӕбатырдзинад. 

 Ног царды тыххӕй дзурын. 

Дзырдуат: рейхстаг, хӕрзиуджытӕ, 

хӕрзӕгурӕггаг, хордзен. 

Зонын: 

- уацмысы жанр, йӕ авторы; 

- Фыдыбӕстӕйы стыр хӕсты тыххӕй. 

Арӕхсын: 

- текст абзацгай кӕсынмӕ; 

- хӕсты фыдбылызтӕ ӕмбарынмӕ; 

- хӕрзӕггурӕггаджы гуыл цы нысан кæны, 

уый ӕмбарынмӕ; 

- хъӕбатырдзинады миниуджытӕ иртасынмӕ. 



63-64 Джыккайты 

Шамиль 

«Уызыны 

хӕдзар» 

Уацмысы жанр. Аргъауы сӕйраг 

хъуыды. Уызыны цард кӕйдӕр 

хӕдзары. Фысымты цӕстӕнгас 

уызынмӕ. Цы нӕ фаг кӕны уызынӕн? 

Цы у хи хӕдзар? Дойны ӕмӕ ӕххормаг 

цӕуылнӕ тых кӕнынц уызыныл? Хи 

хӕдзар ӕмӕ хи бӕстӕмӕ 

уарзондзинад. Ӕмбисонды хъуыды 

зӕрдыл бадарын. 

Зонын: 

- уацмысы жанр ӕмӕ авторы; 

- аргъауы сӕйраг хъуыды; 

- уызыны ӕнкъарддзинад. 

Арӕхсын: 

- фӕрстытӕн дзуапп дӕттынмӕ; 

- ӕмбисондыл кусынмӕ. 

65-66 

 

 

 

 

 

 

 

 

 

67-68 

Джыккайты 

Шамиль. 

«Бӕрзонд 

ӕфцӕгыл» 

Ӕмбисонд 

Уацмысы жанр. Автор. Радзырды 

сӕйраг хъуыды. Дыууӕ суадоны ӕмӕ 

дыууӕ гагайы - иу хох иу зӕххы сой 

(сӕ нысаниуӕг сын ӕмбарын кӕнын). 

Цӕгат ӕмӕ Хуссар. Хӕлардзинад ӕмӕ 

ӕфсымӕрдзинад. Цӕргӕс – зӕххы 

фарн, хӕхты уд. Фысгӕ кӕнӕ дзургӕ 

сочинени. Дзырдуатон куыст. 

Ӕмбисонд бамбарын кӕнын ӕмӕ йӕ 

бахъуыды кӕнын. 

Зонын: 

- радзырды сӕйраг хъуыды; 

- цӕгаты ӕмӕ хуссары суадӕттӕ ӕмӕ 

скъамотӕ иу ад цӕмӕн кодтой; 

- Мурат ӕмӕ Сӕрмӕт цы рагъыл 

лӕууыдысты, уый нысаниуӕг. 

Арӕхсын: 

- хӕлардзинад ӕмӕ ӕфсымӕрдзинадӕн аргъ 

кӕнынмӕ; 

- дзургӕ кӕнӕ фысгӕ сочинени хъуыды 

кӕнынмӕ; 

- ӕмбисондыл кусынмӕ. 

 

 

 

 

 

 

 



 

 

 

 

 


